
FAGHE CARCHI COSA TUE PURU 
CONTRA DE SA “BLUE TONGUE”    

LINGUA BLU 
 

Comente onniunu 
de nois podet 

gherrare e 
prevènnere su 

Culicoides 
 
Su Culicodes est unu 

boboi mannu pagos millìmetros ebbia e 
apìtzigat a berbeghes, crabas e bacas su virus 
de sa blue tongue o lingua blu, sa calentura 
“catarrale” de sos ovinos. 
 
FÀGHERE FORAS CUSTU BOBOI CHERET 

NÀRRERE A NON TÈNNERE PRUS SU 
PROBLEMA DE SA MALADIA 

 

Si onniunu de nois faghet sa parte sua est 
possibile a frimare su contazu!  

Tando faghimus a manera de non fàghere 
crèschere su nùmeru de bobois in ziru e 

istraviamus dinari e traballu. 

 
Pro nche fàghere foras su boboi tocat a 

ischire comente bivet 
Sos Culicoides nd’essint dae mesu de su 
ludu cando sa temperadura s’artziat; bivent 
e papant in foras, in pagas chentinaia de 
metros, mancari su bentu ddos potzat 
trantzire finas de chilòmetros. 
Su ludu chi prus praghet a custos bobois est 
cussu ricu de sustàntzias orgànicas e 
nutritivas comente 
cussu chi si format 
dae sas pèrdidas de 
sos abbadorzos o de 
sos  canales pro 
abbare, dae sas abbas de iscàrrigu de cando si 
traballat su casu, dae s’iscolu de abbas 
brutas. In su ludu s’ou diventat berme chi 
poi diventat boboi e nd’essit a foras.  
 

http://www.comunenughedusv.it/
http://www.comunenughedusv.it/


Punghet sos animales pro papare, ddis 
apitzigat su virus, s’acopiat, torrat a fàghere 
sos os in su ludu e su tziclu torrat a 
incumentzare. In s’istiu su tziclu durat prus 
o mancu binti dies; custu cheret nàrrere chi 
su boboi dae ou diventat mannu in pagu 
tempus e abarrat pagu a nde prenet totu su 
logu. 
Su berme nche passat totu s’ierru in su ludu 

e sos pagos chi 
abarrant bios si nche 
cuant in suta, in su 
buju e in ue non 
b’at perìgulu. 
Ispetant chi torret su 
tempus bellu pro 

pùnghere animales, ddis apitzigare su virus, 
e si torrare a acopiare. Su boboi punghet dae 
s’iscurigadorzu fintzas a sas primas oras de 
s’abreschidorzu. 

 
COMENTE CUMBÀTERE SOS BOBOIS 

A nde leare totu su ludu dae s’azienda 
cheret nàrrere a impedire a su boboi de 
fàghere sos os, a impedire a sos os de 
divènnere bermes e a sos bermes de 
divènnere bobois. 
Ma a nde bogare totu su ludu non bastat, 
tocat a fàghere de totu pro chi su berme no 
intret a in ue sunt sos animales; duncas 
tocat a serrare totus sas ventanas e sas 

istampas de sas istaddas cun tzintzuleras e 
meighare bene sas tzintzuleras, sos muros, 
sa cobertura e totus sas istampas bujas e 
calentes chi praghent meda a su boboi. 
 
Assutare s’abba de sos terrinos o prènnere 
fossos e tofas  
pro impedire chi abarret abba prena de ludu, 
làdamene o àteru lìcuidu in sos coiles, totu 
a inghìriu de sos abbadorzos e in sos logos  
in ue si paschet. 
 
Nche suterrare su ludu  
cun s’aradura o faghende passare in dae 
subra su tratore, finas a 20/30 tzentìmetros 
de profundidade pro nde ddu fàghere sicare 
e fàghere mòrrere os e bermes de su 
Culicoides. Si non faghet, atzùnghere 
carchina a su ludu (iscazare 3 chilos de 
carchina in deghe litros de abba; custa 
cantidade diat èssere bastante pro deghe 
metros cuadros de ludu). 
 
Fàghere canales cun tubaduras serradas  
a manera de nche fàghere andare in 
putzetos a pèrdida sas abbas de iscàrrigu de 
comente s’est traballadu su casu, de sos 
muntonarzos, de sos abbadorzos e, 
comuncas, de totus sos iscàrrigos de abbas 
superfitziales. 
 

Aprontare acorros,  
amparados dae tzintzuleras a 74 màllias pro 
tzentìmetru cuadru pro pòdere serrare a 
intro sos animales a su note, cando su 
boboi punghet. 
 
Faghere a manera chi non bi siant pèrdidas 
de lìcuidos arranzende bene sos cundutos 
de sa fogna, sos depuradores e sas tofas 
imhoff. 
 
Meigare bene a intro e a foras de sos 
acorros, e fintzas sas tzintzuleras, cun 
meighina chi cuntenzat piretroides.  
 
Ammenta: a nche bogare totu su ludu e a 
fàghere canales pro sas abbas de iscàrrigu e 
totus sos àteros 
lìcuidos cheret 
nàrrere non solu 
a non tènnere su 
Culicoides ma 
fintzas a non 
fàghere apitzigare 
a sos animales 
àteras maladias 
infetivas e in prus 
creschet finas su 
balore de 
s’azienda. 
 


